
Вовед


Денешните услови во кои се наоѓа Република Македонија можат да се окарактеризираат како неповолни, во поглед на нејзината стопанска развиеност. Секоја земја, па така и нашата треба да ги искористи своите компаративни предности, своите потенцијали за да доживее економска експанзија.


Република Македонија како недоволно економски развиена земја треба да го интензивира развојот на туризмот. На тој начин таа може поравноправно да се вклучи во меѓународните економски односи. Дали ќе успее Р. Македонија или не ќе зависи од тоа дали ќе знаеме сите ние да ги искористиме сопствените компаративни предности. Неоспорен факт е дека туризмот има поливалентно значење и е мултипликатор на стопанскиот развој.


Со оглед на тоа дека Р. Македонија располага со природни, материјални и човечки фактори за развој на туризмот, кои се недоволно искористени, сметам дека на ова прашање треба да му се посвети посебно внимание. Туризмот како феномен на 20 и 21 век има општествено и економско значење. Се разбира дека секоја земја е заинтересирана за економското влијание на туризмот врз нејзиниот развој. Затоа треба на туристот да му се пружат соодветни услуги со што ќе биде задоволен.


Во тој контекст станува збор за туристичката анимација која всушност е составен дел од туристичката понуда. Таа ја збогатува туристичката понуда со најразновидни содржини и ги поттикнува туристите на активен посодржаен престој. Сите напори за зголемување на туристичкиот промет и проширување на економската корист од туризмот, ќе бидат само толку делотворни колку што ќе бидат базирани врз потребите, склоностите и желбите на туристот. Не може, а да не се истакне искажувањето на еден од најголемите туризмолози во светот Валтер Хунцикер: „По својата права природа, туризмот претставува само спореден економски аспект. Човекот е неговиот прав центар“. Туристичката анимација и туризмот воопшто не се среќаваат често како тема на научни дела во светот. Р. Македонија не е исклучок. Тоа значи дека во нашава земја се чуствува дефицит од научни трудови, од оваа област. Затоа туристичката анимација која е еден од најважните сегменти за развој на туризмот се наметнува како императив. Постои надеж дека третирањето на туристичката анимација во овој магистарски труд ќе ја збогатат теоретската – научна мисла во оваа област и истовремено ќе најде практична апликација во македонското туристичко стопанство, преку Охридско – преспанското туристичко стопанство т.е. ќе ги ублажи тешките состојби во него.

ЗАКЛУЧНИ СОГЛЕДУВАЊА

Темата која е обработена во овој магистарски труд е „Анимациските карактеристики во Охридско – преспанскиот регион“.


Како провокација за обработка на оваа тема претставуваше фактот на големото значење на анимацијата врз развојот на туризмот.


Со цел што подобро да се работи оваа проблематика, а и поради самата комплексност на туристичката анимација овој магистарски труд е поделен на три дела.


Првиот дел е Теоретско – методолошки пристап на истражувањето на слободното време и туристичката анимација. Тука е застапен предметот на ова истражување и целта на истражувањето, па ги формулиравме општата и посебните хипотези и на крај ги истакнавме методите и организацијата на истражување.


Вториот дел е анимацијата на туристите за време на туристичкиот престој. Во овој дел се осврнавме на теоретските сваќања за туристичката анимација, потоа се осврнавме на туристичката анимација и туристичката понуда, потоа на одност на туристичката анимација и туристичките вредности во Охридско – преспанскиот регион, наредно на што се осврнавме беше туристичката анимација и туристичкиот престој и на крај на пограмирањето на анимацијата на туристите за време на туристичкиот престој.


Третиот дел е емпириско истражувње на туристичката анимација. Во овој дел најпрво извршивме изработка и избор на примерок, го реализиравме истражувањето, ги обработивме податоците и на крај извршивме анализа и интерпретација на податоците.


Нареден чекор беше согледување на ставовите на испитаниците (домашни и странски, од различен пол, од различна возраст и различна социјална средина) во поглед на содржините на туристичката анимацијата (спортско – рекреативните активности на вода и копно, културно – забавните активности и излетите и прошетките).


Во поглед на нивните ставови ние констатиравме дека испитаниците имаат желба за анимациски активности за време на туристичкиот престој, но исто така нивните желби се разликуваат.


Имено, меѓу домашните и странските посетители постојат разлики во поглед на спортски активности на вода и копно.


Кај домашните посетители најзастапени спортски активности на вода се: пливање – капење, сончање, прошетка со брод, риболов, веслање и друго.


Најзастапени спортски активности на копно кај домашните посетители се: пинг – понг, тенис, кошарка, мал фудбал.


Кај странските испитаници најзастапени активности на вода се пливање – капење, сончање, возење со глисер, прошетка со брод и друго, додека најзастапени активности на копно се: мини – голф, пинг – понг и голф.


Постојат разлики меѓу домашните и странските посетители во поглед на културно – забавните активности во слободно време при туристичкиот престој.


Кај домашните посетители најзастапени културно – забавни активности се: посета на културно – историски споменици, гледање телевизија и читање дневен печат.


Најзастапени културно – забавни активности кај странските посетители се: посета на културно историски споменици, посета на културно – забавни приредби и гледање телевизија.


Меѓу домашните и странските посетители постојат разлики во поглед на излетите и прошетките како активност за време на туристичкиот престој.


Најзастапени активности кај домашните посетители се: посета на излетнички места, кратки прошетки и излети.


Кај странските испитаници најзастапени активности се: посета на пазар, разговор со други и кратки прошетки.


Врз основа на претходното, може да заклучиме дека постојат разлики меѓу домашните и странските посетители во желбите за анимациски активности за време на туристичкиот престој. Со тоа нашата прва посебна хипотеза е потврдена.


Според податоците наведени во табела 27 може да се заклучи дека најголем број од домашните испитаници сметаат дека има но недоволно можности за спортски активности на вода.


Иста таква констатација се забележува и кај странските испитаници.


Податоците наведени во табела 28 имаат иста тенденција како и во претходната табела. Тоа значи дека најголем процент и кај домашните и странските испитаници сметаат дека има но недоволно можности за спортски активности на копно.


Оценките за можностите за културно – забавни активности кај домашните и странските испитаници наведени во табела 29 не се разликуваат во однос на другите активности. Имено и кај оваа група (домашни и странски) најголем процент сметаат дека има но недоволно можности за културно – забавни активности.


Податоците наведени во табела 30 укажуваат дека најголем процент или над 50% домашни и странски испитаници се изјасниле дека има но недоволно можности за излети и прошетки.


Постојат повеќе разлики отколку сличности меѓу посетителите од машки и женски пол во поглед на видот и зачестеноста на спортските активности во слободно време при туристичкиот престој. Разликите во застапеноста на одредени спортски активности во содржината на слободно време се поголеми кај спортските активности на копно.


Меѓу посетителите од машки и женски пол постојат разлики во поглед на културно – забавните активности со кои го поминуваат слободното време при туристичкиот престој.


Најзастапени културно – забавни активности кај посетителите од машки пол се: посета на културно – историски споменици, гледање телевизија, читање дневен печат и посета на културно – забавни приредби.


Кај посетителите од женски пол најзастапени кулутрно – забавни активности се: посета на културно – историски споменици, посета на културно – забавни приредби, рачна работа (хоби), фолклорни приредби и др.


Меѓу посетителите, во зависност од полот во поглед на излетите и прошетките како активости и нивната застапеност постојат одредени разлики. Од десет (10) наведени активности само четири (4) заземаат исто место на ранг – листата и тоа: посета на помали локалитети, посета на пазар, лов на дивечи други активности.


Останатите шест (6) активности заземаат различно место на ранг – листата.


Врз основа на извршената анализа на претходно споменатите активности (спортски активности на вода и копно, културно – забавни активности и излети и прошетки) кои всушност ја сочинуваат содржината  туристичката анимација, се дојде до констатација дека посетителите од машки и женски пол манифестираат различни желби за анимациски активности за време на туристичкиот престој.Со тоа нашата втора посебна хипотеза е потврдена.


Врз основа на одговорите од испитаниците според полот дојдовме до констатација ека има но недоволно можности за спортски активности на вода.


Врз база на податоците наведени во табела 40 може да се заклучи дека има но недоволно можности за спортски активности на копно. Таквата констатација се потврдува со фактот дека 47,22% од машкиот пол истакнаа дека има но недоволно можности за спротски активности на копно, а кај женскиот пол 47,92%.


Од податоците наведени во табела 41 може да се заклучи дека најголем број од испитаниците и од машки и од женски пол, во поглед на можностите за културно – забавни активности се изјасниле дека има но недоволно можности за културно – забавни активности.


Во табелата 42 е евидентно дека најголем број од испитаниците од машки пол или 62,07% се изјасниле дека има но недоволно можности за излети и прошетки и исто така најголем број на испитаниците од женски пол или 50,77% се изјасниле дека има но недоволно можности за излети и прошетки.


Меѓу посетителите на различна возраст, исто така постојат разлики во поглед на спортските активности на вода и копно.


Кај помладите посетители на возраст од 18 до 35 години повеќе се застапени следните спортски активности: пливање – капење, сончање, прошетка со брод, веслање и друго.


Кај испитаниците на возраст од 36 до 50 и повеќе години повеќе се застапени: пливање – капење, сончање, прошетка со брод, возење глисер и друго.


Во поглед на спортските активности на копно, кај помладите испитаници најзастапени активности се: пинг – понг, кошарка, тенис и друго. Додека кај постарите испитаници најзастапени активности се: пинг – понг, куглање, билијард и друго.


Меѓу посетителите според возраста постојат разлики во поглед на културно – забавните активности.


Најзастапени културно – забавни активности кај испитаниците на возраст од 18 до 35 години се: посета на културно – историски споменици, игранки, гледање телевизија и друго.


Кај испитаниците на возраст од 36 до 50 и повеќе години, најзастапени активности се: посета на културно – историски споменици, гледање телевизија, посета на културно – забавни приредби и други активности.


Според возраста, меѓу посетителите постојат разлики во поглед на излетите и прошетките како активности за време на туристичкиот престој. Од вкупно десет (10) активности само две (2) заземаат ист ранг. Тоа се посета на излетнички места и лов на дивеч. Сите други активности имаат различен ранг.


Според досегакажаното може да се констатира дека нашата појдовна теориска претпоставка (третата посебна хипотеза) е потврдена.


Податоците наведени во табела 51 покажуваат дека испитаниците на возраст од 18 до 35 год. најголем број или 51,43% истакнуваат дека има но недволно можности за спортски активности на вода.


Истата констатација важи и за испитаниците на возраст од 36 до 50 и повеќе години, бидејќи најголем процент или 42,00% сметаат дека има но не доволно можности за спортски активности на вода.


Според податоците наведени во табелата 52 може да се заклучи дека најголем процент и кај двете категории на испитаници сметаат дека има но недоволно можности за спортски активности на копно.


Одговорите на испитаниците во табела 53 не се разликуваат многу од другите во претходните анализи. Тоа значи дека најголем процент испитаници сметаат дека има но недоволно можности за културно – забавни активности.


Со анализирање на податоците во табела 54 може да се констатира дека најголем процент или 51,67% од испитаниците на возраст од 18 до 35 год. сметаат дека има но не доволно можности за излети и прошетки.


Што се однесува на испитаниците на возраст од 36 до 50 и повеќе години, исто така најголем процент или 61,90% од испитаниците сметаат дека има но недоволно можности за излети и прошетки.


Постојат разлики меѓу посетителите од градска и селска социјална средина во поглед на спортските активности на вода и копно со кои се занимаваат за време на туристичкиот престој.


Најзастапени спортски активности на вода, кај испитаниците од градската социјална средина се: пливање – капење, сончање, прошетка со брод, риболов и друго.


Кај испитаниците од селска социјална средина најзастапени активности се: пливање – капење, сончање, возење со глисер, риболов и така натаму.


Кај испитаниците од градска социјална средина најзастапени спортски активности на копно се: пинг – понг, тенис, мини голф и друго.


Кај испитаниците од селска социјална средина најзастапени спортски активности на копно се: пинг – понг, куглање, фудбал и така натаму.


Меѓу посетителите според социјална средина постојат разлики во поглед на културно – забавни активности.


Најзастапени културно – забавни активности кај посетителите од градска социјална средина се: посета на културно – историски споменици, играње (танцување), посета на културно – забавни приредби и така натаму.


Во поглед на излетите и прошетките, постојат разлики меѓу посетителите од различна социјална средина.


Кај посетителите од градска социјална средина најзастапени активности се: посета на излетнички места, кратки прошетки, излети и друго.


Кај втората група на испитаници кои живеат во селска социјална средина најзастапени се: посета на пазар, кратки прошетким, разговор со други и така натаму.


Врз основа на се што е кажано претходно во поглед на спортските активности на вода и копно, културно – забавните активности, излетите и прошетките од една страна и социјалната средина на испитаниците, може да се констатира дека разликите се евидентни. Со тоа нашата појдовна теориса претпоставка (четвртата посебна хипотеза) е потвдена.


Анализирајќи ги податоците во табела 63, ќе дојдеме до заклучок дека најголем број на испитаници од градска и од селска средина сметаат дека има но недоволно можности за спортски активности на вода.


И во табелата 64, како и во претходните кои се однесуваат на можностите за спортски активности на копно, главно, се присутни истите ставови. Имено, најголем процент (и кај едната и кај другата група на испитаници се изјаснаа дека има но недоволно можности за спортски активности на копно.


Добиените податоци од табелата 65 скоро и да не се разликуваат од претходните табели кои се однесуваат на оценката на испитаниците за можностите за културно – забавните активности. Имено и кај двете групи најголем процент од испитаниците сметаат дека има но недоволно можности за културно – забавни активности.


Податоците наведени во табелата 66 покажуваат дека кај испитаниците од градска социјална средина најголем процент (53,97%) сметаат дека има но недоволно можности за излети и прошетки.


Исто така и кај испитаниците од селска социјална средина, најголем процент или 46,67% сметаат дека има но недоволно можнстои за излети и прошетки.


После сето тоа повторно се потврдува големото значење на анимацијата за развој на туризмот. За жал се доаѓа до констатација дека не и се посветува доволно внимание на оваа проблематика во Охридско – преспанскиот регон и крајно време е да се извршат радикални промени во сваќањата и ставовите на директорите кои се инволвирани во туризмот кон анимацијата како главен сегмент на туристичката понуда и како важен услов за квалитетни услуги. Но, се добива силен впечаток дека не постои соодветна спремност од хотелиерите во Република Македонија за реализирање на таа иницијатива. Би требало да се промовираат нови стручни кадри кои би ја надминале индиферентноста, незаинтересираноста на досегашните раководители во хотелите, одморалиштата и камповите. Тие во целост би го забрзале развојот на туризмот.


Неопходно е максимално да се искористат и валоризираат туристичките вредности со кои располага нашата земја преку програмите на туристичката анимација, бидејќи таа е современ начин на користење на слободното време во туризмот.

